
Nýggjan og lægri 
skorstein á Hagaleiti
Í góðveðrinum mánadagin fór tey at taka 
niður 29 ára gamla skorsteinin á Brenn­
istøðini á Hagaleiti í Leirvík. Nýggi skor­
steinurin verður 33 metrar høgur og verður 
hann sostatt nakað styttri enn tann gamli, 
ið var 58 metur. Tørvur er ikki á so høgum 
skorsteini longur vegna góðu roykreinsi­
skipanina, sum IRF fekk í 2006.

Hetta arbeiðið er partur av stórum 

umvælingar- og útbyggingararbeiði hjá IRF. 
Í februar steðgaði IRF ovninum á Brenn­

istøðini og byrjaði arbeiðið at taka gamla 
heittvatnsketilin niður. 

Nýggi heittvatnsketilin verður mun­
andi effektivari enn undanfarni og fer IRF 
at kunnu brenna uml. 75 tons av burtur­
kasti um døgnið, í mun til 60 tons í dag. 
Brennistøðin fer harumframt at kunna 

koyra í 11 mánaðir út í eitt, áðrenn neyðugt 
verður at steðga fyri at reinsa skipanina, 
sum eisini er ein betran í mun til í dag.

Seinni í ár verður farið undir at byggja 
nýggja móttøkuhøll afturat Brennistøðini, 
ið skal betra um møguleikarnar at skilja 
burturkastið. Samlaða íløgan úti á Haga­
leiti verður mett at kosta áleið 70-80 mió. 
kr. og verður eftir ætlan liðug á sumri 2019.

Tað verður á Oknarvegnum í Havn, at 
Smyril Line skal byggj nýtt Hotell. Herfyri 
boðaði Smyril Line frá, at ætlanin er at 
byggj eitt nýtt Hotell í Havn, men tey vildu 
ikki siga, hvar ætlanin er at byggja tað, tí 
enn var ætlanin ikki búgvin at leggja fram.

Men nú sigur Tórshavnar býráð at tey 
hava fingið eina umsókn um at byggja 
hotell Oknarvegin og í tí sambandi skal 
byggisamtyktin broytast, so at hotell skal 
byggjast á stykkinum.

 Umsitingin hjá býráðnum heldur, at eitt 
hotell liggur væl á stykkinum og sostatt 
er tað at kalla púra vist, at ætlanin verður 
góðkend. Og sostatt verður tað á hesum 
stykkinum, beint við høvuðsætið hjá 
Banknordik, oman fyri SMS, at Smyril Line 
fer at byggja nýtt hotell.

Her verður nýggja 
hotellið hjá Smyril Line

• Høvuðstalvur
• Neyðtalvur
• Undirtalvur
• Generatoranlegg
• Høvuðs ávaringarskipanir

• Brand ávaringarskipanir
• Stýringar og yvirvaking
• Elektrisk spøl
• Innstallatiónir
• Eldsløkki skipanir

• Umvælingar
• Manøvre system
• Tekning og projektering
• Ráðgeving
• Eftirlit

Reyði pílurin vísir, hvar nýggja 
hotellið hjá Smyril Line skal 

byggjast á trøðni hjá BankNordik


